
世珍拒戰友德擊敗之生擒其將雙刀王等遂克階州將

至文州蜀人斷白龍江橋友德督兵修橋以渡至五里關

世珍復集兵據險都督汪興祖躍馬直前中飛石死友德

怒奮兵急攻破之世珍僅以數騎遁遂拔文州○楊璟等

進攻蘷州不利先是蜀人自謂瞿塘天險遣平章莫仁壽

守之以銕索橫斷關口聞王師臨境又遣僞丞相戴壽平

章鄒興副樞飛天張益兵固守於銕索外北倚羊角山南

倚南城寨鑿兩岸壁引親爲飛橋三平以木板置砲石以

拒我師璟遣指揮韋權帥兵出赤甲山以逼蘷州指揮李

某出白鹽山攻南城寨璟與都督王𥳑出大溪口進攻瞿

嚮戰不利赤甲白鹽之師亦退遣歸州湯和廖永忠等亦

以江水暴漲不能進駐師大溪口○傅友德旣克階文遂

進白水江蜀人望風驚遁遂克綿州至漢口阻水不得渡

乃令軍中造戰艦百餘艘艦成將進兵漢州欲以軍中消

息達湯和而山川懸隔適江水暴漲乃以木牌數千書克

階文綿漢日月投漢江順流而下蜀守者見之爲之解體

友德進逼漢州僞守將向大亨悉兵迎戰友德擊敗之戴

壽聞友德兵下漢江乃分瞿塘兵與太尉吳友仁還援漢

州以保成都旣至友德下令諸將曰彼勞困遠來聞大亨

兵敗衆必洶洶一戰可克也乃親率師迎敵壽兵大敗遂

--

拔漢州擒其招討黃龍萬户梁士達等壽與大亨奔成都

友仁走古城友德追擊之擒殺二千餘人友仁自古城遁

還保寧○詔免江西兩浙田租○時湯和等師駐大溪口

欲候水平方進　上聞之乃詔和曰傅將軍率精銳冒險

深入克諸州今次于平川蜀無險可恃正當水陸並進使

彼疲於奔命平蜀之機正在今曰若候水退然後進師豈

不失機悮事朕前日所以語爾者獨不記憶乎何怯之甚

也詔至廖永忠遂帥所部先次奮蘷府鄒興等拒戰永忠

分軍爲前後陣前陣旣接乃遣後軍兩翼傍出興兵大敗

明以復倂兵攻之擒其元帥龔興殺溺死者甚衆○以方

克勤爲濟南知府

　〈初至官榜于通衢諭以上愛元元之意民有不平皆得請府自言吏胥不得呵禁日引耆老端人訊以得失聘〉

　〈賢士爲師選補弟子員葺廟堂聞射圃日再視學親爲正句讀較社禮各立社學民墾廢田者閱三載乃稅丁〉

　〈產科徭均定等則凡有役使務徇民便尤愼于庶獄月錄日省時永嘉侯朱亮祖舟師數百艘北征河涸舟膠〉

　〈亮祖師卽趣五千夫浚河否則以軍法論克勤不忍勞民泣禱于天夜大雨數尺舟竟去〉

五月詔勸興禮俗○上與廷臣論刑罰御史中丞陳寧曰

法重則人不輕犯吏察則下無遁情　上曰不然法重則

刑濫吏察則政苛鉗制下民而犯者必衆鉤索下情而巧

僞必滋夫壘石之岡勢非不峻而草木不茂金銕之溪水

非不淸而魚鱉不生古人立法置刑以防惡衛善故唐虞

